
varNoddhAratantravachanAni Explanation of construction of
Devanagari letters

વર્ણોદ્ધારતન્ત્રવચનાનિ

(અ)

દક્ષતઃ કુણ્ડલી ભૂત્વા કુઞ્ચિતા  વામતો ગતા ।
તતોર્ધ્વસઙ્ગતા  રેખા દક્ષોર્ધ્વા તાસુ શઙ્કરઃ॥
વિધિર્નારાયણશ્ચૈવ સન્તિષ્ઠેત્ક્રમતઃ સદા ।
અર્ધમાત્રા શક્તિરૂપા ધ્યાનમસ્ય પ્રચક્ષતે॥

(આ)

અકારરૂપમાસાદ્ય દક્ષક્રોડાયતા ત્વધઃ ।
બ્રહ્માદયસ્તથા શક્તિસ્તાસુ તિષ્ઠન્તિ નિત્યશઃ॥

(ઇ)
ઊર્ધ્વાધઃ કુબ્જિતા  મધ્યે રેખા તત્સઙ્ગતા  ભવેત્ ।
લક્ષ્મીર્વાણી તથેન્દ્રાણી ક્રમાત્તાસ્વેવ સંવસેત્॥
શીર્ષાધઃ કુઞ્ચિતા  રેખા દક્ષોર્ધ્વા કામરૂપિણી ।
માત્રાશક્તિઃ કોણયુતા ધ્યાનમસ્ય પ્રચક્ષતે॥

(ઈ)
ઊર્ધ્વાધઃ કુઞ્ચિતા  મધ્યે ત્રિકોણાધોગતા પુનઃ ।
અધોગતા કોણશીર્ષા કુઞ્ચિતા  દક્ષતઃ શુભા॥
શીર્ષાદ્દક્ષે કોણયુતા કુઞ્ચિતોર્ધ્વગતા  પુનઃ ।
ચન્દ્રસૂર્યાગ્નિરૂપા સા માત્રાશક્તિઃ પ્રકીર્તિતા  ॥

(ઉ)
ઊર્ધ્વાધો મધ્યતઃ કુબ્જા રેખા વામગતા શુભા ।
તિષ્ઠન્તિ વાયુવહ્નીદ્રાઃ શક્તિર્માત્રા પરા સ્મૃતા॥

(ઊ)

તદ્રૂપાધોગતા રેખા કુબ્જિતા  વામતઃ શુભા ।
તિષ્ઠન્તિ તાસુ રેખાસુ યમાગ્નિવરુણઃ ક્રમાત્॥
અધોર્ધ્વગામિની માત્રા લક્ષ્મીર્વાણી ચ સા સ્મૃતા॥

(ઋ)

ઊર્ધ્વાદ્દક્ષગતા વક્રા ત્રિકોણા વામતઃ સ્તતઃ ।
પુનસ્વધોદક્શગતા માત્રાશક્તિઃ પરા સ્મૃતા॥
માત્રાસ્ય્ બ્રહ્મવિષ્ણ્વીશાસ્તિષ્ઠન્તિ ક્રમતઃ પરાઃ ।

(ઋ)

તદ્રૂપાધોગતા દક્ષા વામતઃ કુઞ્ચિતા  ત્વધેઃ ।
પુનર્દક્ષગતા રેખા તાસુ બ્રહમેશવિષ્ણવઃ॥
માત્રાશક્તિઃ પરાજ્ઞેયા ધ્યાનમસ્ય પ્રવક્ષતે॥

(ઌ)
રેખાધઃ કુણ્ડલી વક્રા દક્ષતો વામતો ગતા ।
વહ્નીશવાયવસ્તાસુ નિત્યં સન્તિ ચ નિત્યશઃ॥

(ૡ)
તત્ક્રોડતુલ્યરૂપા ચ રેખા સા વૈષ્ણવી સ્મૃતા ।
તત્સુ (તાસુ) વન્દ્યાઃ સુરેશાનિ! દુર્ગા વાણી સરસ્વતી॥

(એ)
કુઞ્ચિતા વામતો રેખા દક્ષકોણાઽઽયતા ત્વધઃ ।
પુનર્વામગતા સૈવ તાસુ વહ્નીશવાયવઃ॥

(ઐ)
એકારરૂપમધ્યે તુ કિઞ્ચિદ્દક્ષે તદોર્ધ્વતઃ ।
ચન્દ્રેન્દ્રભાનવસ્તાસુ માત્રાશક્તિઃ ક્રમાત્સ્મૃતા ।
ત્રિધાશક્તિમયી પૂર્વા દુર્ગા વાણી સરસ્વતી॥

(ઓ)
વામતઃ કુણ્ડલીભૂત્વા દક્ષાન્મધ્યે તુ કુઞ્ચિતા  ।
કિઞ્ચિદ્દક્ષગતા યા તુ કુઞ્ચિતા  વામતસ્ત્વધઃ ।
બ્રહ્મેશવિષ્ણવસ્તાસુ માત્રા તુ બ્રહ્મરૂપિણી ।
શક્તિશ્ચ પરમા સૈવ ધ્યાનમસ્ય પ્રવક્ષતે॥

(ઔ)
ઓકારદક્ષમધ્યે તુ ગતા તૂર્ધ્વગતાયતા ।
કિઞ્ચિત્સા વામતો વક્રા તાસુ બ્રહ્મેશવિષ્ણવઃ ।
શક્તિર્મધ્યગતા રેખા ધ્યાનમસ્ય પ્રવક્ષ્યતે॥

(અં)
અકારરૂપ શીર્ષે તુ દક્ષિણે બિન્દુરૂપિણી ।
બ્રહ્મા વિષ્ણુશ્ચ રુદ્રશ્ચ ક્રમશસ્તાસુ તિષ્ઠતિ ।
યા તુ બિન્દુમયી રેખા સૈવાદ્યા શક્તિરૂપિણી॥

(અઃ)
અકારરૂપદક્ષે તુ દ્વિબિન્દુરધ ઊર્ધ્વતઃ ।
બ્રહ્મેશવિષ્ણવસ્તાસુ માત્રાશક્તિઃ સમીરિતા ।
બિન્દુદ્વયાન્વિતા રેખા સૈવાદ્યા શક્તિરીરિતા॥

(ક)
વામરેખાભવેદ્બ્રહ્મા વિષ્ણુર્દક્ષિણરેખિકા ।
અધોરેખા ભવેદ્રુદ્રો માત્રા સાક્ષાત્ સરસ્વતી॥
કુણ્ડલી ચાઙ્કુશાકારા મધ્યશૂન્યં સદાશિવઃ ।
કદમ્બગોલકાકારં કકારં ભાવયેત્સુધીઃ॥

(ખ)
શિવરૂપા વામરેખા દક્ષરેખા પ્રજાપતિઃ ।
અધોરેખા વિષ્ણુરૂપા સાક્ષાદ્બ્રહ્મસ્વરૂપિણી॥
વામાદ્વામગતા રેખા વહ્નિરૂપા ચ સા સ્મૃતા ।
માત્રા કુણ્ડલિની સાક્ષાત્ખકારઃ પઞ્ચદૈવતઃ॥

(ગ)
અધઃ કુઞ્ચિતરેખા  યા ગાણેશી સા પ્રકીર્તિતા   ।
તતો દક્ષગતા યા તુ કમલા તત્ર સંસ્થિતા॥
અધોગતા તતો યા તુ તસ્યામીશં સદા વસેત્ ।

(ઘ)
સૃષ્ટિરૂપા વામરેખા કિઞ્ચિદાકુઞ્ચિતા  તતઃ ।
કુણ્ડલીરૂપમાસ્થાય તતોઽધોગત્ય દક્ષતઃ॥

અત ઊર્ધ્વંગતા રેખા શમ્ભુર્નારાયણસ્તયોઃ ।
બ્રહ્મસ્વરૂપિણી દેવી માત્રાશક્તિઃ પ્રકીર્તિતા  ॥

(ઙ)
ઊર્ધ્વાધઃ ક્રમતો રેખા કિઞ્ચિદાકુઞ્ચિતા  તતઃ ।
અધોગતા કુણ્ડલી તુ માત્રા શક્તિસ્વરૂપિણી ।
રેખાત્રયેષુ બ્રહ્મેશવિષ્ણવઃ સન્તિ દેવતાઃ॥

(ચ)
વાર્તાકુવર્તુલાકાર ઊર્ધ્વાધઃ ક્રમતો ગતઃ ।
રેખાત્રયેષુ ચન્દ્રાગ્નિસૂર્યાસ્તિષ્ઠન્તિ નિત્યશઃ ।
શક્તિર્માત્રા તુ વિજ્ઞેયા ધ્યાનમસ્ય પ્રચક્ષતે॥

(છ)
ઊર્ધ્વાદધોગતા રેખા કુઞ્ચિતા  કુણ્ડલી તતઃ ।
પુનશ્ચાધોગતા તાસુ સન્તિ બ્રહ્મેશવિષ્ણવઃ॥

(જ)
ઊર્ધ્વાધઃ કુઞ્ચિતા  રેખા તાસુ બ્રહ્મેશસંવિભુઃ ।
વાગ્દેવી કમલા નિત્યા દ્વિધા માત્રા પ્રકીર્તિતા  ॥

(ઝ)
ત્રિકોણકુણ્ડલીરૂપા વામદક્ષિણયોગતઃ ।
ક્રમશસ્તાસુ તિષ્ઠન્તિ ચન્દ્રસૂર્યાગ્નયઃ પ્રિયે॥
તત્ર ક્રોડગતા માત્રા શક્તિર્બ્રહ્મસ્વરૂપિણી ।
ઊર્ધ્વમાત્રા તથેન્દ્રાણી મધ્યે નારાયણી સ્મૃતા॥

(ઞ)
કુણ્ડલીરૂપમાસાદ્ય દક્ષતો વામતસ્તથા ।
ઋજુશ્ચાધોગતા માત્રા વામતઃ કુઞ્ચિતા  પુનઃ॥
તિષ્ઠન્તિ તાસુ નિત્યાસુ સૂર્યેન્દ્રવરુણાઃ સદા ।
કુણ્ડલીદ્વયરૂપા તુ યા માત્રા મધ્યતઃ સ્થિતા ।
મહાશક્તિસ્વરૂપા સા ધ્યાનમસ્ય પ્રચક્ષતે॥

(ટ)
ઊર્ધ્વાધઃ ક્રમતો રેખા કુણ્ડલીરૂપતસ્ત્વધઃ ।

તિષ્ઠન્તિ તાસુ નિત્યાસુ કુબેરયમવાયવઃ॥
માત્રા કોણગતા ચોર્ધ્વા તત ઊર્ધ્વગતા તુ સા ।
યા નિત્યા પરમા શક્તિશ્ચતુર્વર્ગપ્રદાયિની॥

(ઠ)
વાર્તાકુવર્તુલાકારો રેખાધિષ્ઠિતદૈવતઃ ।
તિષ્ઠન્તિ ક્રમતો નિત્યં ચન્દ્રસૂર્યાગ્નયઃ પ્રિયે ।
માત્રાહીનસ્તૂર્ધ્વશિખષ્ઠકારઃ પરમેશ્વરિ॥

(ડ)
ઊર્ધ્વાધઃ ક્રમતો રેખા મધ્યે ત્વાકુઞ્ચિતા  તથા ।
લક્ષ્મીર્વાણી ભવાની ચ ક્રમશસ્તત્ર સંસ્થિતા ।
બ્રહ્મરૂપા તથા માત્રા મહાશક્તિઃ પ્રકીર્તિતા  ॥

(ઢ)
ઊર્ધ્વાધઃ ક્રમતો રેખા વામદક્ષિણતો ગતા ।
તતઃ સા કુણ્ડલીરૂપા વિષ્ણ્વીશબ્રહ્મરૂપિણી ।
મહાશક્તિમયી માત્રા ધ્યાનમસ્ય પ્રચક્ષતે॥

(ણ)

કુણ્ડલીત્વગતા રેખા મધ્યતસ્તત ઊર્ધ્વતઃ ।
વામાદધોગતા સૈવ પુનરૂર્ધ્વં ગતા પ્રિયે॥

(ત)
આદૌ બિન્દુસ્તતો મધ્યે કુણ્ડલીત્વવાપ્ય સા ।
દક્ષાદ્વામગતા નિત્યા બ્રહ્મવિષ્ણ્વીશરૂપિણી॥

(થ)
કુઞ્ચિતા કુણ્ડલી ભૂત્વા વામાદ્દક્ષિણતસ્તતઃ ।
વામતઃ કુઞ્ચિતા  ભૂત્વા દક્ષાધો દક્ષતો ગતા॥
ઊર્ધ્વં ઋજ્વાયતા રેખા સુરા ગઙ્ગાદયઃ  ક્રમાત્ ।
વાણી ભવાની લક્ષ્મીશ્ચ ધ્યાનમસ્ય પ્રચક્ષતે॥

(દ)
ત્રિશક્તિસહિતં દેવિ ત્રિબિન્દુસહિતં તથા ।
આત્માદિતત્ત્વસંયુક્તં દકારં પ્રણમામ્યહમ્॥

varNoddhAratantravachanAni.pdf 5



વર્ણોદ્ધારતન્ત્રવચનાનિ

(ધ)
ત્રિકોણરૂપરેખાયાં ત્રયો દેવા વસન્તિ હિ ।
વિશ્વેશ્વરી વિશ્વમાતા વામતઃ સ્કન્ધતઃ સ્થિતા॥

(ન)
વામતઃ કુણ્ડલી રેખા ઊર્ધ્વાધઃ ક્રમતઃ સ્થિતા ।
ચન્દ્રાગ્નિસૂર્યરૂપા સા માત્રા વાણી પ્રકીર્તિતા  ॥

(પ)
કુઞ્ચિતા વામરેખાયા કોણાદ્દક્ષિણતોઽપરા ।
કુઞ્ચિતા સાઽપિ વિજ્ઞેયા માત્રા વામોદ્ગતા તથા ।
શમ્ભુર્બ્રહ્મા ભગવતી ક્રમશસ્તાસુ તિષ્ઠતિ॥

(ફ)
વક્રા વામગતા રેખા તતોઽધઃ સઙ્ગતા  ભવેત્ ।
તસ્માદૂર્ધ્વગતા ભૂત્વા દક્ષમારભ્ય કુણ્ડલી॥
બ્રહ્મા વિષ્ણુશ્ચ રુદ્રશ્ચ કુણ્ડલી બ્રહ્મરૂપિણી ।
માત્રા વામાદ્દક્ષિણતઃ ક્રમશઃ પરિકીર્તિતા  ॥

(બ)
ત્રિકોણરૂપિણી રેખા વિષ્ણ્વીશબ્રહ્મરૂપિણી ।
માત્રાશક્તિઃ પરાજ્ઞેયા ધ્યાનમસ્ય પ્રચક્ષતે॥

(ભ)
ઊર્ધ્વાધઃ ક્રમતો રેખા વામે વક્રા તુ કુણ્ડલી ।
પુનશ્ચાધોગતા સૈવ અત ઊર્ધ્વગતા પુનઃ ।
બ્રહ્માશમ્ભુશ્ચ વિષ્ણુશ્ચ ક્રમશસ્તાસુ તિષ્ઠતિ॥
અથવા -
કિઞ્ચિદાકુઞ્ચિતા  રેખા વામાદ્દક્ષિણતો ગતા ।
તતો વક્રા વામગતા તાસુ વાણ્યાદયઃ ક્રમાત્ ।
ઋજુમાત્રા મધ્યગતા કોણાદ્દક્ષગતા પુનઃ ।
મહાશક્તિસ્વરૂપા સા ધ્યાનમસ્ય પ્રચક્ષતે॥
The verse for ma is repeated as for bha, as an alternative

(મ)

ઊર્ધ્વાધઃ ક્રમતો રેખા વામે વક્રા તુ કુણ્ડલી ।
પુનશ્ચાધોગતા સૈવ અત ઊર્ધ્વગતા પુનઃ ।
બ્રહ્માશમ્ભુશ્ચ વિષ્ણુશ્ચ ક્રમશસ્તાસુ તિષ્ઠતિ॥

(ય)
ઊર્ધ્વાધઃ ક્રમતો રેખા ચતુષ્કોણમયી શુભા ।
નારાયણેશવિધયઃ તાસુ તિષ્ઠન્તિ નિત્યશઃ ।
માત્રા કુણ્ડલિની જ્ઞેયા ધ્યાનમસ્ય પ્રચક્ષતે॥

(ર)
દક્ષતઃ કુણ્ડલી રેખા વામાદ્દક્ષગતાપ્યધઃ ।
પુનર્દક્ષગતા દ્વેધા તતોઽધોગત્ય ચોર્ધ્વતઃ॥
ભવાની શઙ્કરો વહ્નિસ્તાસુ તિષ્ઠન્તિ નિત્યશઃ ।
અર્ધમાત્રા બ્રહ્મરૂપા મહાશક્તિઃ પ્રકીર્તિતા  ॥
અથવા -
ઊર્ધ્વાધ ક્રમતો રેખા ત્રિકોણાધોગતા હિ સા ।
વિધિરીશઃ કેશવશ્ચ તાસુ તિષ્ઠન્તિ નિત્યશઃ॥
ઊર્ધ્વસ્થિતા તુ યા માત્રા સા શક્તિઃ પરિકીર્તિતા   ।
તસ્ય મધ્યગતા રેખા વહ્નિરૂપા હિ સા સ્મૃતા ।
નિર્ગુણોઽસૌ સદા વર્ણો ન કદાચિદ્ ગુણી ભવેત્॥

(લ) (ળ)
કુણ્ડલીત્રયસંયુક્તા વામાદ્દક્ષગતા ત્વધઃ ।
પુનરૂર્ધ્વગતા રેખા તાસુ નારાયણઃ શિવઃ ।
બ્રહ્મા શક્તિશ્ચ સન્તિષ્ઠેત્ ધ્યાનમસ્ય પ્રચક્ષતે॥

(વ)
કોણત્રયુતા રેખા બ્રહ્મવિષ્ણુશિવાત્મિકા ।
માયા શક્તિઃ પરા નિત્યા ધ્યાનમસ્ય પ્રચક્ષતે॥

(શ)
કુઞ્ચિતા વામતો દક્ષગતા તુ ગોકૃતિસ્ત્વધઃ  ।
પુનરૂર્ધ્વગતા તાસુ વહ્નિચન્દ્રદિવાકરઃ ।
માત્રા ભવતિ વિજ્ઞેયા ધ્યાનમસ્ય પ્રચક્ષતે॥

(ષ)
ચતુષ્કોણમયી રેખા વામાદ્દક્ષિણતઃ ક્રમાત્ ।
વહ્નીન્દ્રવિષ્ણવસ્તાસુ તિષ્ઠન્તિ ક્રમતઃ સદા॥
ઊર્ધ્વમાત્રા શક્તિરૂપા મહાલક્ષ્મીસમા સ્મૃતા ।
માત્રા મધ્યગતા યા તુ વાગ્દેવી સા પરા સ્મૃતા॥

(સ)
કુઞ્ચિતા વામતો દક્ષગતા ચ ગોકૃતિસ્ત્વધઃ  ।
પુનરૂર્ધ્વગતા તાસુ વહ્નિચન્દ્રદિવાકરાઃ ।
માત્રા ભવાની વિજ્ઞેયા ધ્યાનમસ્ય પ્રચક્ષતે॥

(હ)
ઊર્ધ્વાદાકુઞ્ચિતા  મધ્યે કુણ્ડલીત્વં ગતા ત્વધઃ ।
પુનરૂર્ધ્વં ગતા સૈવ તાસુ બ્રહ્માદયઃ ક્રમાત્ ।
માત્રા ચ પાર્વતી જ્ઞેયા ધ્યાનમસ્ય પ્રચક્ષતે॥
ઇતિ શબ્દકલ્પદ્રુમાન્તર્ગતાનિ વર્ણોદ્ધારતન્ત્રવચનાનિ સમાપ્તા ।

